	ՀԻՄՆԱՎՈՐՈՒՄ
«ԱՐԱՐԱՏՅԱՆ ՋՐԱՎԱԶԱՆԱՅԻՆ ՏԱՐԱԾՔԻ ԿԱՌԱՎԱՐՄԱՆ ՊԼԱՆԻ 2016-2021 ԹՎԱԿԱՆՆԵՐԻ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ

	Ընթացիկ իրավիճակը և իրավական ակտի ընդունման անհրաժեշտությունը

1. «Արարատյան ջրավազանային կառավարման տարածքի 2016-2021 թվականների կառավարման պլանի միջոցառումների ծրագրին  հավանություն տալու մասին» ՀՀ կառավարության արձանագրային որոշման նախագիծը մշակվել է համաձայն ՀՀ ջրային օրենսգրքի 17-րդ հոդվածի, «Ջրի ազգային ծրագրի մասին» ՀՀ օրենքի և  ՀՀ կառավարության 2014 թվականի ապրիլի 3-ի N340-Ն որոշման պահանջների:
2. Նախագծի հիմնական նպատակն է հավասարակշռել ջրօգտագործողների, ներառյալ գյուղատնտեսության, ձկնաբուծության, արդյունաբերության, էներգետիկայի և շրջակա միջավայրի փոխկապակցված հարաբերությունները, ինչպես նաև աջակցելու ջրային ռեսուրսների կառավարման համար պատասխանատու մարմիններին, վարչական մարմիններին և հանրությանը՝ ջրային ռեսուրսների ոլորտում որոշումների կայացմանը, և վերջին հաշվով դրանց ռացիոնալ և արդյունավետ օգտագործմանը:
3. «Արարատյան ջրավազանային կառավարման տարածքի 2016-2021 թվականների կառավարման պլանի միջոցառումների ծրագրին  հավանություն տալու մասին» ՀՀ կառավարության արձանագրային որոշման նախագծով տրվել է Արարատյան ջրավազանային կառավարման տարածքի ընդհանուր բնութագիրը, Արարատյան ջրավազանային կառավարման տարածքի կառավարման պլանի իրականացման մեխանիզմները և նախնական ֆինանսական գնահատականները:
4. Նախագիծը կազմված է 11 գլուխներից, որոնցից առանցքային են ջրային ռեսուրսների վրա ճնշումների վերլուծությունը և ազդեցությունների գնահատումը և սահմանված բնապահպանական նպատակների իրագործման համար առաջարկվող միջոցառումների ծրագիրը՝ նախնական ֆինանսական գնահատմամբ և գերակա միջոցառումների հատկորոշմամբ:
5.  Սույն նախագծով Արարատյան ջրավազանային կառավարման տարածքում բնապահպանական նպատակների իրագործման համար առաջարկվել են ինստիտուցիոնալ դաշտի հզորացման և  տեխնիկական միջոցառումներ, ինչպես նաև մակերևութային և ստորերկրյա ջրերի մոնիտորինգի նոր ծրագրեր, նախնական ֆինանսական գնահատականներով ու ֆինանսավորման աղբյուրներով: Ֆինանսական նախնական գնահատականները մոտավոր են և թույլ են տալիս պլանավորել առաջիկա խնդիրները:



	2. Առաջարկվող կարգավորման բնույթը

«Արարատյան ջրավազանային կառավարման տարածքի 2016-2021 թվականների կառավարման պլանի միջոցառումների ծրագրին  հավանություն տալու մասին» ՀՀ կառավարության արձանագրային որոշման նախագիծը հնարավորություն կտա   Արարատյան ջրավազանային կառավարման տարածքում հավասարակշռել ջրային ռեսուրսների առաջարկը և պահանջարկը, բացահայտել ջրավազանում արտակարգ իրավիճակների  հնարավոր ռիսկերը, դրանց կանխարգելման և նվազեցման միջոցառումները:

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է «Հայհիդրոէներգանախագիծ» ՓԲԸ-ի կողմից: Նախագիծը մշակվել է ՀՀ բնապահպանության նախարարության շահագրգիռ ստորաբաժանումների հետ սերտ համագործակցության արդյունքում: Մշակման գործընթացում   ներգրավված են եղել շահագրգիռ այլ գերատեսչություններ` իրականացվել է տվյալների փոխանակում: Համայնքներում կազմակերպվել են  քննարկումներ: 

Նախագիծը նաև ներկայացվել է ՀՀ բնապահպանության նախարարության «Շրջակա միջավայրի վրա ազդեցության փորձաքննական կենտրոն» ՊՈԱԿ-ին շրջակա միջավայրի վրա ազդեցության ռազմավարական գնահատման: Նախագծի վերաբերյալ տրվել է դրական եզրակացություն: 
   Միաժամանակ հայտնում եմ, որ նախագիծը լրամշակվել է հիմք ընդունելով Մշտապես գործող տարածքային զարգացման և բնապահպանական նախարարական կոմիտեի 18.02.16թ. նիստի (արձանագրություն` N02/24.13/[351923]-16) ընթացքում կատարված առաջարկությունները և դիտողությունները:



	4. Ակնկալվող արդյունքը
  «Արարատյան ջրավազանային կառավարման տարածքի 2016-2021 թվականների կառավարման պլանի միջոցառումների ծրագրին  հավանություն տալու մասին» ՀՀ կառավարության արձանագրային որոշման նախագծի ընդունումը կնպաստի Արարատյան ջրավազանային կառավարման տարածքի կառավարման պլանի արդյունավետ իրագործմանը, որը իր հերթին կբերի  Արարատյան ջրավազանային կառավարման տարածքում ջրային ռեսուրսների ավելի արդյունավետ և համապարփակ  կառավարմանը: 


ՏԵՂԵԿԱՆՔ 

«ԱՐԱՐԱՏՅԱՆ ՋՐԱՎԱԶԱՆԱՅԻՆ ՏԱՐԱԾՔԻ ԿԱՌԱՎԱՐՄԱՆ ՊԼԱՆԻ 2016-2021 ԹՎԱԿԱՆՆԵՐԻ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
Արարատյան ջրավազանային կառավարման տարածքի 2016-2021 թվականների կառավարման պլանի միջոցառումների ծրագրին  հավանություն տալու մասին» ՀՀ կառավարության արձանագրային որոշման նախագծի ընդունելու կապակցությամբ այլ իրավական ակտերի ընդունման կամ դրանցում փոփոխությունների կատարման անհրաժեշտությունը բացակայում է:

ՏԵՂԵԿԱՆՔ 2
«ԱՐԱՐԱՏՅԱՆ ՋՐԱՎԱԶԱՆԱՅԻՆ ՏԱՐԱԾՔԻ ԿԱՌԱՎԱՐՄԱՆ ՊԼԱՆԻ 2016-2021 ԹՎԱԿԱՆՆԵՐԻ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ
(մլն. դրամ)

	Ցուցանիշներ 
	ընթացիկ 2016տարի 
	Հաջորդող 3 տարիները 

	
	
	2017
	2018
	2019

	
	Ըստ 2015թ. պետական բյուջեի
	փոփոխությունը 2015թ. պետական բյուջեի համեմատ
	Փոփոխությունն ընթացիկ տարվա համեմատ (2016) 
	Փոփոխությունն ընթացիկ տարվա համեմատ (2016) 
	Փոփոխությունն ընթացիկ տարվա համեմատ (2016) 

	1
	2
	3
	4
	5
	6

	1.Եկամուտներ
	0
	0
	0
	0
	0

	1.1. պետական բյուջեի եկամուտներ
	
	
	
	
	

	1.2. ՏԻՄ եկամուտներ
	
	
	
	
	

	2. Ծախսեր
	0
	0
	1129.6
	3045.6
	34555.6

	2.1. պետական բյուջեի ծախսեր
	0
	0
	1129.6
	3045.6
	34555.6

	2.2. ՏԻՄ բյուջեի ծախսեր
	
	
	
	
	

	3. Ֆիսկալ ազդեցության գնահատական
	0
	0
	1129.6
	3045.6
	34555.6

	3.1. պետական բյուջե
	0
	0
	1129.6
	3045.6
	34555.6

	3.3. ՏԻՄ բյուջե
	0
	0
	0
	0
	0

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով)։
	«Արարատյան ջրավազանային կառավարման տարածքի 2016-2021 թվականների կառավարման պլանի միջոցառումների ծրագրին  հավանություն տալու մասին» ՀՀ կառավարության արձանագրային որոշման նախագծի ընդունումը ՀՀ պետական բյուջեի ծախսերի մասում  կառաջացնի փոփոխություններ: Նախատեսվող ծախսերի մասին մանրամասն տեղեկատվությունն առկա է Հավելվածի Գլուխ 8-ում: 

	4.1. Եկամուտների գնահատում
	

	4.2. Ծախսերի գնահատում
	

	5.  Այլ տեղեկություններ (եթե այդպիսիք առկա են)
	


ՏԵՂԵԿԱՆՔ 
«ԱՐԱՐԱՏՅԱՆ ՋՐԱՎԱԶԱՆԱՅԻՆ ՏԱՐԱԾՔԻ ԿԱՌԱՎԱՐՄԱՆ ՊԼԱՆԻ 2016-2021 ԹՎԱԿԱՆՆԵՐԻ ՄԻՋՈՑԱՌՈՒՄՆԵՐԻ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԻ ԵՎ ԱՆՁԱՆՑ ՎԵՐԱԲԵՐՅԱԼ ԵՎ ՀԱՆՐԱՅԻՆ ՔՆՆԱՐԿՈՒՄՆԵՐԻ ՄԱՍԻՆ
Ներգրավված ինստիտուտները և անձինք

Նախագծի մշակման ընթացքում Ջրային ռեսուրսների օգտագործման ոլորտներում որոշումների կայացմանը հասարակության և շահագրգիռ գերատեսչությունների ներգրավման համար ըստ գետավազանների ստեղծվել են երեք դաշտային աշխատանքային խմբեր: Հասարակական քննարկումների և դաշտային հետազոտությունների ընթացքում ներգրավել են Արարատյան ջրավազանային կառավարման տարածքի` Ազատի , Վեդիի  և Արփայի գետավազանների 170-ից ավելի մասնակիցներ, ներառյալ համայնքների, խոշոր ջրօգտագործողների, տեղական ինքնակառավարման մարմինների ներկայացուցիչներ և որոշում կայացնողներ:

Հասարակությանը նախագծի վերաբերյալ իրազեկումը
Նախագիծը տեղադրվել է ՀՀ բնապահպանության նախարարության պաշտոնական www.mnp.am կայքում:

Նախագիծը մշակվել է ազգային և տեղական շահագրգիռ կողմերի հետ սերտ համագործակցությամբ և վերջիններիս ակտիվ մասնակցությամբ: Անցկացվել են քննարկումներ ջրային ռեսուրսների օգտագործման ոլորտներում որոշումներ կայացնող հասարակության և շահագրգիռ գերատեսչությունների հետ, և մի շարք աշխատանքային հանդիպումներ: 
Հանրային քննարկումների մասնակիցները
Հանրային քննարկումների ընթացքում ներգրավվել են շահագրգիռ մարմինները` ներառյալ համայնքների ղեկավարները, խոշոր ջրօգտագործողները, տեղական ինքնակառավարման մարմինների ներկայացուցիչները և հասարակական կազմակերպությունները: 

Նախագծի վերաբերյալ ՀՀ բնապահպանության նախարարի մոտ 02.11.15թ. տեղի է ունեցել հանրային քննարկում: 

